
*چۆن بوو یارییەكانی گۆڕەپان و مەیدانت هەڵبژارد؟
- خولیایەك������ی زۆرم هەبوو ب������ۆ یارییەكانی گۆڕەپان و 
مەی������دان، هەر بۆیە بە هۆی ئەو ح������ەزەی خۆم توانیم لەم 

یارییە سەركەوتووبم و خۆمی لێ بدۆزمەوە.
* ئاس������تی یاریی گۆڕەپان و مەیدان بە گش������تی چۆن 

دەبینی لە كوردستان ؟
- لە ئێستادا ئاس������تی ئەم یارییە پێشڤەچوونێكی باشی 
بەخۆیەوە بینیوە لە گشت روویەكەوە، یانەكانی كوردستانیش 
خاوەنی چەندین یاریزانی بەتوانان لەس������ەر ئاس������تی عێراق 
ئەنجامەكانیش������یان زۆر بەرچاوە، بوونی یاریگای شیاویش 
لە ش������ارەكانی كوردستان هۆكارن بۆ پێشكەوتنی ئەم یارییە 

لە كوردستان.
*ئەی ئاستی ئەم یارییە لە پایتەختی كوردستان ؟

- ل������ە هەولێر ئێمە تاكە یانەین ك������ەوا ژمارەیەكی زۆر لە 
یاریزانانمان هەیە و توانایەكی باش������مان هەیە كە دەس������تەی 
ڕاهێنەرانمان دەتوانن چەندین یاریزانی ئاس������ت بەرز دروست 
بك������ەن، ئەمەش دەبێتە هۆكار كەوا ئاس������تی ئەم یارییە لە 

شاری هەولێر بەرەوو پێش چوونی بەخۆیەوە بینیوە.
*پێت باش������ە چی بكرێت بۆ بەرەوپێشبردنی ئەم یارییە لە 

شارەكانی كوردستان ؟
- ئەگەر ئێمە بمانەوێ ئاس������تی ئەم یارییە بەرز بكەینەوە 
بە ش������ێوەیەكی باش پێش هەموو ش������تێك دەبێت پاڵەوانێتیی 
زیاتر بكرێتەوە لە ش������ارەكانی كوردس������تان، لەگەڵ ئەوەشدا 
دەبێ������ت گرنگی بە كردن������ەوەی قوتابخان������ەی پێگەیاندنی 
یاریزانان بدرێت، لە پاڵ ئەمانەی باس������مان كرد كردنەوەی 
یاریگای باش و مۆدیرن بۆ ئەوەی بتوانین یاریزان و تیپی 
باش دروست بكەین، هاندانی وەرزشكاران بۆ زیاتر هاتنیان 
ب������ۆ ناو وەرزش ئەمانە هەمووی هۆكارن بۆ بەرز بوونەوەی 

ئاستی یارییەكە.
* ئەنجامەكانت وەكو یاریزان ؟

یاریزان مریەم عەبدولحەمید: 

لەسەر ئاستی عێراق 
لە بازی بەرزدا 
ژمارەی پێوانەییم 
شكاندووە

مریەم یەكێكە لە یاریزانە بەتواناكانی یاریی گۆڕەپان و 
مەیدانە لەسەر ئاستی كوردستان و عێراق، ماوەی چەند 
ساڵێكە لە ریزی تیپی گۆڕەپان ومەیدانی یانەی هەولێر 
و هەڵب������ژاردەی پەروەردەی هەولێ������رو هەڵبژاردەی عێراق 
خەریكی وەرزش كردنە و لە ماوەی ڕابردووش������دا چەندین 
ئەنجامی شایس������تەی بەدەس������ت هێناوە لەس������ەر ئاستی 
كوردستان و عێراق لە یارییەكانی بازی بەرز و یەك باز، 
یاریزانی ناوبراو لەگ������ەڵ هەڵبژاردەی عێراقیش چەندین 
ئەنجام������ی بەرچاوی تۆماركردووە ل������ە پاڵەوانێتییەكانی 
دەرەوە، ناوب������راو لە دایكبووی س������اڵی 2000ی ش������اری 
هەولێرە، ئێمەش لە نزیكەوە چەند پرسیارێكمان ئاراستەی 

كرد.

دیمانە: كارزان كانەبی

- خاوەنی چەندین ئەنجامی شایستەم لەگەڵ یانەی هەولێر لەسەر 
ئاس������تی كوردستان و عێراق لە یارییەكانی بازی بەرز و یەك باز، لە 

بازی بەرزیش ژمارەی پێوانەییم شكاند لەسەرئاستی عێراق.
*كێش������ەو گرفتتان چییە ل������ەم یارییە وەكو یاری������زان لە یانەی 

هەولێر؟
- زۆر سوپاسی دەس������تەی كارگێڕیی یانەكەمان دەكەم كەوا 
نەیهێشتووە هیچ كات كێشەو گرفتمان هەیە هەبێت، بەهیوای 

ئەوەشین زیاتر گرنگی بە یاریزانان بدرێت.
*خانەوادەكەن رێگریت لێ ناكەن لە وەرزش كردنت ؟

- بە پێچەوانەوە بە هەموو شێوەیەك خانەوادەكەمان پاڵپشتی 
من������ن بۆ ئەوەی بەردەوام بم لە وەرزش كردن، ئەوان هۆكاری 
س������ەرەكین بۆ بەردەوام بوونی ئێمە وەكو یاریزان لە یارییەكان 

و بەدەست هێنانی ژمارەی پێوانەیی تازە.
* هیواو ئاواتت وەكو كچە وەرزشكارێك ؟

- بەهیوای ئەوەم زیاتر گرنگ������ی بەتواناكانی خۆم بدەم 
وەكو یاریزان، بتوانم ژمارەیەكی پێوانەیی لەس������ەر ئاستی 

جیهانی یان وڵاتانی عەرەبی بە ناوی خۆم بشكێنم.
*وەرزش كردن رێگریت لێ ناكات لە خوێندنت؟

- نەخێر هیچ كات نەبۆتە بەربەست لە خوێندنم، چونكە 
من كارەكانی خۆم دابەشكردووە بۆ وەرزش و خوێندن.

*هی������چ یانەی������ەك داوای ل������ێ كردووی������ت ی������اری 
بۆبكەیت؟

- تاكو ئێستا نەبووە.
*یانەی هەولێر هاوكاریتان دەكەن ؟

- زۆری������ش هاوكاریمان دەكات ئ������ەوان هۆكارن بۆ 
بەدەست هێنانی ئەنجامی شایستە لەپاڵەوانیتییەكان.

*ئەگەر لە كۆتایدا شتێكت مابێت.؟
- سوپاس������ی گۆڤاری گوڵان دەكەم بەهیوای ئەوەم 
زیاتر گرنگی بە كچانی وەرزشكار بدەن بۆ زیاتر بەرەو 

پێشچوونیان.

راپۆرت: رێبین رەمزی

چەند ئامار و نهێنیی 
جامی جیهانی 2014ی بەرازیل

هەفتەی رابردوو لە وڵاتی بەرازیل یارییەكانی جامی جیهانی 2014 تەواو بوو، كە ئەڵمانیا توانی بۆ جاری چوارەم نازناوی ئەم 
پاڵەوانێتیە بە دەستبهێنێت دوای ئەوەی لە یاری كۆتایی بە ئەنجامی )1-0( گۆڵ لە هەڵبژاردەی ئەرژەنتینی بردەوە و هەروەها 
هەڵبژاردەی هۆڵەندەش پلەی سێیەمی بە دەستهێنا دوای ئەوەی بە ئەنجامی )3-0( گۆڵ لە هەڵبژاردەی بەرازیل-ی بردەوە، بە 

پێویستمان زانی راپۆرتێكی تەواو لەسەر پاڵەوانێتیەكە لە رۆی ئامار و نهێنیەكانی ئەم پاڵەوانێتیە ئامادە بكەین.

10 رووداو تەنیا لە مۆندیالی 2014 روویدا
لە چاو گشت پاڵەوانێتیەكانی رابردوو، كە حالەت تەنیا لە جامی جیهانی 
2014 روویدا و جیاواز بوو لە پاڵەوانێتیەكانی رابردوو هەندێكیان شتی نوێبوون 

و هەندێكی تریش تایبەت بوون بە ئامار، ئەمەش 10 حاڵەتەكەیە.
1- هەڵب������ژاردەی ئەڵمانیا بووە یەكەم هەڵب������ژاردەی ئەوروپی جامی جیهانی لە 

كیشوورەی ئەمریكای باشوور بە دەستبهێنێت.
2- بەرازی������ل یەكەم هەڵبژاردەیە لە مێ������ژووی پاڵەوانێتیەكە لە نێو خاكی خۆی لە 

یاری پێش كۆتایی بە ئەنجامی )7-1( گۆڵ دەدرۆرێت.
3- بەرازیل یەكەم هەڵبژاردەی لە مێژووی جامی جیهانی لە نێو خاكی خۆی لە دوو 

یاری پێش كۆتایی10 گۆڵی لێ تۆماردەكرێت.
4- بەكارهێنان������ی ئامێریك تایبەت بە دیاریكردنی ش������وێنی تۆپ و یاریزانان لە كاتی 

جێبەجێكردنی فاولی راستەوخۆ، ئەویش بەشێوەی )كەف( بوو.
5- بەكارهێنان������ی تەكنەلۆژیای هێڵی گۆڵ، ب������ۆ دیاریكردنی گۆڵ تۆمار كردن یاخود 
گۆڵ نییە، ئەمەش بۆ یەكەم جار ئەم ئامێرە بەكاردێت و فەرەنسا یەكەم هەڵبژاردەیە سوود 

لەم تەكنەلۆجیا-یە وەردەگرێت.
6- بەهۆی پلەی گەرما یاریزانان لە كاتی یاریكردن پش������وویەكی كورت وەردەگرن بۆ ئاو 

خواردنەوە.
7-لە یاریی ئەرژەنتین و هۆڵەندە بۆ یەكەم جارە یاری پێش كۆتایی بە بێ گۆڵ تەواو دەبێت 

و بە لێدانی یەكلاكەرەوەی سزا چارەنووسی یارییەكە دیاری دەكرێت.
8-یاریزانی هەڵبژاردەی ئەڵمانیا كلۆزە بووە یەكەم یاری لە چوار مۆندیال بەش������داری بكات 

و بگاتە چوار گۆشەی زێڕین.
 9- بۆ یەكەم جار لە مۆندیال یاریزانانی یەدەگ دەبنە هۆكار بۆ تۆماركردنی س������ەركەوتن 
ب������ۆ هەڵبژاردەكەنیان، كە تیاییدا ئ������ەم یاریزانانە توانیان 31 گۆڵ تۆمار بكەن و هەڵبژاردەی 

ئەڵمانیا لە رێگەی یاریزانێكی یەدەگ بووە پاڵەوانی جیهانی ئەویش گۆتزە بوو.
10- بۆ یەكەم جارە دوو هەڵبژاردەی ئەفریقیا س������ەردەكەون بۆ قۆناغی 16 ئەویش هەردوو 

هەڵبژاردەی نێجیریا و جەزائیر بوو.
چەند ئامارێك لەسەر پاڵەوان

هەڵبژاردەی ئەڵمانیا توانی بە شایس������تە ببێتە پاڵەوانی جیهان بۆ جاری چوارەم، ئەمەی 
خوارەوە چەند ئامارێكی تایبەتە بە هەڵبژاردەكە.

1-18 گۆڵی لە پاڵەوانێتیەكە تۆمار كرد.
2- تەنیا 4 گۆڵی لێ تۆماركراوە.

3- 99 لێدانی ئاراستەی گۆڵ كردووە لە 7 یاری.
4- لە كۆی گشتی یارییەكان لە رێژەی )60%( كۆنتڕۆڵی تۆپی كردووە.

5- لە كۆی گشتی یارییەكان لە رێژەی )86.2%( پاسەكانی دروست بوو.
بەهێزترین هێڵی هێرشبەر لە پاڵەوانێتیەكە

1- ئەڵمانیا 18 گۆڵ لە 7 یاری
2- هۆڵەندە 15 گۆڵ لە 7 یاری
3- كۆلۆمبیا 12 گۆڵ 5 یاری

4- بەرازیل 11 گۆڵ لە 7 یاری
5-فەرەنسا 10 گۆڵ لە 5 یاری

لاوازترین هێڵی هێرشبەر
هەریەكە لە هەڵبژاردەكانی )ئێران، هیندۆراس، كامیڕۆن( لاوازترین 

هێڵی هێرشبەر بوون تەنیا 1 گۆڵیان تۆماركرد.
گۆڵەكارانی پاڵەوانێتیەكە

1- جیمس رۆدریگیز هەڵبژاردەی كۆڵۆمبیا 6 گۆڵ

2- مۆلەر هەڵبژاردەی ئەڵمانیا 5 گۆڵ
3-لیۆنێل میسی ئەرژەنتین 4 گۆڵ

4-نیمار بەرازیل 4 گۆڵ
5- رۆبن ڤان پێرسی هۆڵەندە 4 گۆڵ.

درووستكەری گۆڵ
1-خواردادۆ هەڵبژاردەی كۆڵۆمبیا 4 گۆڵی 

دروستكردیە
2- تۆنی كرۆس هەڵبژاردەی ئەڵمانیا 3 گۆڵی 

دروستكردیە
3-دانی بلیند هەڵبژاردەی هۆڵەندە 3 گۆڵی 

دروستكردیە
4- تۆماس مۆلەر هەڵبژاردەی ئەڵمانیا 3 گۆڵی 

دروستكردیە
كام خول سەركەوتووبوو؟

ئامارێكی یەكج������ار گرنگ هەیە ئەوەیش یاریزانەكانی 
بەش������داربوو لە جام������ی جیهان������ی لە چەندی������ن خولی 
جۆراوج������ۆری ئەوروپ������ا و دەرەوەی ئەوروپا یاری دەكەن، 
ئەوەی خوارەوەش ریزبەندی خولەكانی وڵاتەكانە لە رووی 

یاریزانەكان زۆرترین گۆڵیان تۆماركردووە.
1-خولی ئەڵمانیا 35 گۆڵ

2- خولی ئینگلتەڕە 34 گۆڵ
3- خولی ئیسپانیا 24 گۆڵ
4- خولی ئیتاڵیا 13 گۆڵ

5- خولی فەرەنسا 13 گۆڵ
هەروەها 5 یانە یاریزانەكانیان زۆرترین گۆڵیان لە جامی 

جیهانی تۆماركردووە.
1- بایرەن میونیخ 18 گۆڵ

2- بەرشلۆنە 10 گۆڵ
3- مانچستەر یۆنایتد 9 گۆڵ

4- چێڵسی 8 گۆڵ
5- ریال مەدرید 7 گۆڵ

چەند ئامارێكی تایبەت بە گۆڵ تۆماركردن
1- ل������ەم پاڵەوانێتیە 171 گ������ۆڵ تۆماركراوە بە رێژەی 
)2.7 ( گ������ۆڵ بۆ هەر یارییەكە ئەمەش هەمان ژمارەی 
جامی جیهانی 1998 لە فەرەنسایە كە زۆترین گۆڵ لە 

مێژووی پاڵەوانێتیەكە تۆماركراوە.
2-62 گۆڵ بە قاچی راست تۆماركراوە.

3- 71 گۆڵ بە قاچی چەپ تۆماركراوە.
4-31 گۆڵ بەسەر تۆماركراوە.

5- 2 گۆڵیش بەبەشەكانی تری لەش تۆمار كراوە.

6- 4 گۆڵ لە رێگەی هەڵە لە خۆیان تۆماركراوە.
7- 12 گۆڵ لە رێگەی لێدانی سزا تۆمار كراوە.
8- 35 گۆڵ لە رێگەی تۆپی جێگیر تۆماركراوە.
9- 108 گۆڵ لە رێگەی یاری كراوە تۆماركراوە.

10-11 گ������ۆڵ ل������ە رێگ������ەی هێرش������ی پێچەوان������ە 
تۆماركراوە.

ئەڵمانیا چەندین ژمارەی پێوانەیی شكاند
ل������ەم پاڵەوانێتیە هەڵب������ژاردەی ئەڵمانیا چەندین ژمارەی 

پێوانەیی شكاند بەمشێوەیە.
1-هەڵبژاردەی ئەڵمانیا بووە یەكەمین هەڵبژاردە لەس������ەر 
ئاس������تی جیهان، كە بۆ 8ەمین جار یاری كۆتایی جامی 

جیهانی ئەنجام دەدات.
2-میرۆس���ل��اڤ كلۆزە بووە گۆڵكاری مێژوویی جامی 
جیهان������ی دوای ئ������ەوەی كۆی گۆڵەكان������ی گەیاندە 16 

گۆڵ.
3- ئەڵمانی������ا بووە خاوەنی بەهێزترین هێڵی هێرش������بەر لە 
مێژووی جامی جیهان������ی دوای ئەوەی كۆی گۆڵەكانی 

گەیاندە 224 گۆڵ.
4- ئەڵمانیا تاكە هەڵبژاردەیە لە مێژووی جامی جیهانی 
گەورەترین بردنەوە لە بەرازیل تۆمار بكات كاتێك بە )1-7( 

گۆڵ بردیەوە.
5- هەڵبژاردەی ئەڵمانیا بووە یەكەم هەڵبژاردە لە مێژووی 
پاڵەوانێتیەكە، كە ل������ە یاری پێش كۆتایی 7 گۆڵ تۆمار 

بكات.
6- هەڵبژاردەی ئەڵمانیا 5 گۆڵ-ی لە 29 خولەك تۆمار 
كرد، ئەمەش بووە خێراترین كات بۆ تۆماركردنی زۆرترین 
گۆڵ لە مێ������ژووی جامی جیهانی ئەمەش لە یارییەكەی 

ئەڵمانیا و بەرازیل روویدا.
7- تۆن������ی كرۆس خێراترین دوو گۆڵ������ی تۆمار كرد لە 
مێژووی یارییەكانی پێش كۆتایی جامی جیهانی، كاتێك 
توان������ی دوو گۆڵی یەك لە دوای ی������ەك لە 69 چركە لە 

هەڵبژاردەی بەرازیل تۆمار بكات.
8- ئەڵمانیا یەكەم هەڵبژاردەیە لە مێژووی جامی جیهانی 
)106( یاری ئەنجام دەدات ئەم ژمارەیەشی لەم مۆندیالە 

تۆماریكرد.
چەند زانیارییەكی تری مۆندیال

1- هەڵب������ژاردەی هۆڵەن������دە ب������ووە تاكە هەڵب������ژاردەی 
پاڵەوانێتیەكە كە یاری بە هەر 23 یاریزانی هەڵبژاردەكەی 

كرد.
2- هەردوو كیش������وەری ئەمەریكای باكوور و باش������وور 
توانیان ژمارەیەكی پێوانەیی تۆمار بكەن، كاتێك بۆ یەكەم 
جار لە مێژووی جامی جیهان������ی 8 هەڵبژاردەی ئەم دوو 

كیشوەرە دەگاتە قۆناغی 16ی پاڵەوانێتیەكە.
3- بۆ یەكەم جار لە مێژووی پاڵەوانێتیەكە 3 راهێنەری 
كۆڵۆمب������ی راهێن������ەری هەڵبژاردەكانی تر ب������وون، ئەویش 
هەریەكە لە )خۆرخی لویس بینتۆ( راهێنەری هەڵبژاردەی 
)كۆس������تاریكا(، ) لوی������س فرناندۆ س������وارێز( راهێنەری 
هەڵبژاردەی )هین������دۆراس(، )رینالدۆ ری������دا( راهێنەری 
هەڵبژاردەی ئیكوادۆر، ئەوەی جێگەی سەرنجە راهێنەری 
هەڵبژاردەی كۆڵۆمبیا )خۆس������ێ بیكرمان( رەگەزنامەی 

ئەرژەنتینی هەبوو.
4- گۆڵچی هەڵبژاردەی كۆڵۆمبیا مۆندراگۆن ژمارەی 

جیهانی شكاند  پێوانەیی 
كاتێ������ك ب������ووە گەورەترین 

ل������ە  بەش������داری  یاری������زان 
یارییەكان������ی جامی جیهانی 

دەكات، كاتێ������ك ل������ە یاری������ی 
هەردوو هەڵبژاردەی كۆڵۆمبیا و 
ژاپۆن لە خولەكی 84 بەشداری 

ك������رد و تەمەنی )43( س������اڵ و 
)3( رۆژ ب������وو، بەمەش ژمارەی 
یاریزان������ی هەڵب������ژاردەی كامیرۆن 
رۆجیە میلا-ی ش������كاند، كاتێك لە 
جامی جیهان������ی 1994 لە تەمەنی 
)42( س������اڵ و )1( مانگ و )8( 

رۆژ بەشداری كردبوو.
5- هەڵب������ژاردەی بەرازیل لاوازترین 
هێڵ������ی بەرگری ب������وو 14 گۆڵی لێ 
تۆماركرا و هەڵبژاردەی كۆس������تاریكا 
بەهێزتری������ن هێڵی بەرگ������ری بوو )2( 

گۆڵی لێ تۆماركرا.
باشترینەكانی جامی جیهانی

گۆڵچ������ی  نوێ������ر  مانۆی������ل   -1
باش������ترین  ئەڵمانی������ا  هەڵب������ژاردەی 

گۆڵچی پاڵەوانێتیەكە.
2- لیۆنێ������ل میس������ی یاریزان������ی 
باش������ترین  ئەرژەنتین  هەڵبژاردەی 

یاریزانی پاڵەوانێتیەكە.
یاریزانی  رۆدریگیز  جیمس   -3
هەڵبژاردەی كۆڵۆمبیا گۆڵكاری 

پاڵەوانێتیەكە 6 گۆڵ.
یاریزانی  بۆگب������ا  پۆل   -4
هەڵبژاردەی فەرەنسا باشترین 

یاریزانی لاو.
هەڵب������ژاردەی   -5
كۆڵۆمبی������ا خەڵات������ی 
یاری������ی خاوێ������ن-ی 

بردەوە.

